
ID-DANNU TAC-CIVILTA TAL-MASKRA

Meta naqra 1-Vangelu (Mt 23:23-26), nissuspetta li anki 1-Farizej u 1-kittieba ta’ zmien Gesl
kienu jafu bil-qawl Malti li jghid li “l-ewwel ma tiekol 1-ghajn”. Fil-fatt, dawn kienu jaghtu
importanza kbira lil dak li jidher — kienu mahkuma minn dak li llum jissejjah “il-kult tal-
apparenza”.

Gesu kellu kliem iebes kontra atteggjamenti bhal dawn. Hu jikkritikahom ghax kienu
jogoghdu attenti biex jaghmlu certi tentufiet jew ¢ekcikiet religjuzi bhal meta jhallsu t-taxxa
fuq hwejjeg zghar, fuq in-naghniegh, il-busbies u l-kemmun, imbaghad kienu jigu jaqghu u
jqumu milli jharsu 1-gustizzja, il-hniena u s-sinceritd. Gesu jurihom kemm kienu foloz meta
biex taparsi josservaw il-ligijiet tat-tisfija, kienu attenti jahslu t-tazzi u l-platti minn barra
imma mbaghad ftit li xejn kienu jintebhu li qalbhom mimlija bis-serq u 1-qerq. Kienu
skrupluzi biex ma jmissux dak li huwa “imnigges” minn barra, meta huma stess kienu
mniggsa minn gewwa. Kollox jindika li 1-Farizej u I-kittieba kien jimpurtahom kif ser jidhru
minn barra — kienu ppreokkupati dwar il-look. Biex quddiem in-nies jidhru li huma “nies tal-
knisja”, kienu jilbsu maskra.

Dan kollu japplika ghalina llum li geghdin nghixu fi¢-civilta tal-maskra. Bhal donnu d-dehra
esterna (l-apparenza) saret htiega ewlenija tal-bniedem tal-lum biex dan ikun jista’ jsib postu
fis-so¢jeta moderna. Hafna drabi, jekk ma jilbisx il-maskra, ma jippermettulux jizfen il-ballu.

Fil-fatt, hafna drabi, biex wiehed jimxi ’l quddiem fil-hajja personali, ghandu bzonn johrog
b’maskra. Bhal donnu hija prassi accettata li biex wiehed ihossu accettat jew milqugh, dan
irid juri wicc b’iehor. Il-gidba saret il-mezz biex wiehed jista’ javvanza. Ghalhekk f’dan 1-
opportunizmu sar facli li wiehed itella’ jew inizzel il-bandiera skont f’liema port ikun jixtieq
idahhal il-vapur tieghu. L-alleanzi jinbidlu sikwit ghax skont il-muzika tal-mument, iz-zifna!

Hawn koppji li minn barra jaghtu dehra li huma koppja ideali, imma fil-fatt ikunu gishom
kelb u gattus. Ikunu jbatu, imma biex isalvaw l-apparenza, jibqghu jidhru flimkien. Ghandna
familji 1i juru li huma perfetti imma mbaghad Alla biss jaf it-tahwid li jkun hemm gewwa
darhom.

Langas fir-religjon ma ahna hielsa mit-tentazzjoni li naghmlu 1-affarijiet ghal ghajn in-nies.
Huwa possibbli li ningdew bir-religjon biex nipprogettaw dehra religjuza taghna nfusna meta
fir-realta ma nkunux verament hekk. Ohrajn iserrhu l-kuxjenza taghhom ghax jixeghlu xi
xemgha, jaghmlu xi ghotja, imorru sal-knisja, u 1-bgija — dawn jahsbu li ghemejjel bhal dawn
huma bizzejjed biex iharsu l-qoxra! Imbaghad hallina biex inkesksu kontra xulxin,
niggakbinaw lil xulxin, niehdu dak li mhux taghna, nikkorrompu fin-negozju, u izjed. Fil-
Knisja jezistu dawk li jridu jlibbsu u jilbsu sabih, anki b’kostumi li ghadda Zzmienhom, biex
hekk jidhru dak li ma humiex u jahbu dak li huma. Nifhem li dawn huma xi whud mill-
“ogbra mbajda” ta’ Zminijietna.

[I-Mulej ged jghidilna biex ma nostrux dak li ghandna nikxfu; ged jghidilna biex ninzghu
minn dak kollu li jahbi l-veru jien. Imma spiss jigri li ahna nikxfu fejn ghandna nostru u



nostru dak li suppost nikxfu, li ahna ninzghu dak li ma ghandniex innehhu u nghattu dak li
ghandu jkun gheri (il-jien).

Meta nghixu hajja doppja, dan huwa ta’ dannu uman, socjali u spiritwali. Jekk irridu ambjent
moralment nadif, ghandna bzonn inkunu sincieri, minghajr irtokk u make up, biex kull
wiehed minna jkun hu u mhux nipprezentaw dehra taghna nfusna li tkun artifi¢jali,
immuntata u giddieba. Ghalhekk il-qawl Malti jghid li I-apparenza tinganna.

L-apparenza tahbi l-azzjoni salvifika ta’ Kristu! Mhux diffi¢li biex fejn hemm it-tajjeb u s-
sabih, nirrikonoxxu l-qawwa tal-grazzja ta’ Alla; imma hemm bzonn nikkonvincu ruhna li 1-
id ta’ Alla tahdem ukoll fejn hemm id-difetti u n-nuqqasijiet. Hafna drabi ahna nxiddu I-
maskra biex nahbu dak li ahna stess ma nkunux kuntenti bih jew dak li nahsbu li s-so¢jeta ma
tkunx sodisfatta bih. Fi kliem iehor, ma nkunux irridu nammettu n-nuqqasijiet taghna. Imma
kif jghid San Pawl, “fejn kotor id-dnub, kotrot fuq li kotrot il-grazzja” (Rum 5:20) ta’ Alla.
Fi kliem iehor, bl-intervent kreattiv u fantastiku tieghu, Alla jfejjagna u jlibbisna bil-gmiel.
Aktar ma r-realta tkun negattiva, aktar johorgu fid-dieher l-effetti tal-grazzja kotrana ta’ Alla.
Imma jekk naghzlu li nghixu f’gidba, inxekklu din I-azzjoni ta’ Kristu Feddej.

Nitolbu lil Alla jghinna biex ma naqghux ghall-kult tal-immagni li ged johlog dannu kbir.
Meta nkunu sinc¢ieri maghna nfusna, inkunu naghmlu I-wisa’ biex tahdem il-grazzja ta’ Alla.



